


BEGOÑA-KO ANDRA MARIARI 

Aldran 

Bizkaitarrik Bizkaian 
dan goiz-arratsetan, 
eguzki-estai epelen 
giro samurretan. 

Aritz orritsuaren 
abar aizetsutan 
Begoña-ko Andrea 
izango' gu laztan. 

Lenengo lototsa 

Itxas-zabaleko urak 
legorreratean 
iñoz gelditu baga 
oi dabizanean, 
geure arimen irudi 
loi bakoak dira: 
zeugana gatoz, Ama, 
zagokuz begira. 

Bigarren lototsa 

Itxasoa ibaiturik 
lotsor darabiltzu, 
odei baltzak indarga, 
gaisoak indartsu; 
zure oinpean dakustaz, 
Ama, goibeturik 
ezten barik sugea 
Balbea il eziñik. 

Irugarren lototsa 

Eta ni, Ama, 
ez il bai ilgo 
¡nok esan seme nazula! 
munduko bagak 
ia ondaturik 
nauke indarrez ul ula. 

Nire begiak 
egun argitan 
dakuse gau motz itzala: 
zeruetako 
argi-ontzia 
ez aaztu Ama zareala.. 

Bigarren piloa 

Eva-ren seme erbestetuok 
dedarrez gatoz zugana: 
ez gortu gure eskari oni, 
Begoñako Ama laztana. 

Lenengo lototsa 

«Ama, orra or zure 
gerozko semea.» 
Au esanda, Maria, 
il iakun zeurea: 
ta udako egunen ate 
laban zabalkorrak 
legez zabaldu ziran 
zeruko ate sorrak. 

Bigarren lototsa 

Goietan ots eginda 
Erospen-orduak, 
Golgotaren buruan 
zeugandik sortuak, 
ega bako tsoriak 
abiati urtenik 
gabiz, zeure egapean 
zerutartu nairik. 

Irugarren lototsa 

Tokitxu bana, 
Ama laztana, 
or goion gertu bageuko, 
danok pozarren 
goratzearren 
gengokez noznai ilteko. 

Eliz-ke zuri 
ederra zeuri 
ioatzun bide berean, 
egaz beioa 
biotz gaisoa 
zeuganaiñotu artean. 






















